Editorjal
Kriterji abinati mal-ġeneru:
8.3a Nirranġa dak li ktibt skont is-sekwenza, l-informazzjoni u l-ideat b’mod loġiku u koerenti minn paragrafu għal ieħor, u f’relazzjoni mal-kitba sħiħa.
8.3d Nikteb kitbiet aktar kumplessi skont in-natura tal-kitba argumentattiva.  Eż. editorjal

Titlu: Inti l-editur ta’ gazzetta. Ikteb editorjal dwar il-problema tat-traffiku f’Malta u x’soluzzjonijiet jista’ jkun hemm biex tittaffa.









Imla l-informazzjoni fl-ispazju t’hawn taħt biex tifforma l-pjan għall-kitba. 



Konklużjoni
Żvilupp
Introduzzjoni
Suġġerimenti għal trasport pubbliku aħjar bħala soluzzjoni għat-traffiku: jaħdem 24 siegħa, komdu u nadif, karreġġjati apposta għalih
Bidu: il-problema tat-traffiku f’Malta, Malta l-aktar pajjiż b’popolazzjoni densa fl-Unjoni Ewropea b’ħafna karozzi

Statistiċi li juru kemm hawn karozzi f’Malta:
450,794 vettura liċenzjata, 0.8 vettura għal kull persuna

Suġġerimenti għal trasport alternattiv : metro, żoni bla karozzi fl-ibliet
 Il-futur: insibu soluzzjonijiet għall-problemi tat-traffiku u nwettquhom









Jekk hemm ħaġa li kulħadd igerger minnha hi l-problema tat-traffiku. Malta diġà tinsab fil-quċċata tal-klassifika tal-Unjoni Ewropea għax hija l-iktar stat membru tal-Unjoni Ewropea b’popolazzjoni densa. Kulma kellna bżonn huwa li nkomplu nżidu aktar u aktar karozzi fit-toroq tagħna.
Skont l-aħħar rapporti tal-NSO, sa Ġunju 2025, Malta kellha 450,794 vettura liċenzjata, numru rekord fuq gżira b’popolazzjoni ta’ 574,250 persuna. Dan ifisser kważi vettura għal kull persuna. Meta tqis li Malta hi gżira daqshekk ċkejkna, tintebaħ kemm din hi problema kbira li hemm bżonn tiġi indirizzata bi pjan effettiv għat-trasport tal-massa.
Iżda x’inhu pjan effettiv għal din il-problema? Fil-passat kellna diversi proposti li minkejja li wħud setgħu kienu validi, baqgħu ma daħlux fis-seħħ. Fosthom insibu l-pjan ta’ metro taħt l-art u żoni ħielsa mill-karozzi fl-ibliet. Waqt li fil-verità m’hemmx soluzzjoni waħda għal din il-problema, pjan effettiv jista’ jkun mezzi ta’ trasport li jaqdu l-massa.
Waqt li dan diġà qed iseħħ permezz tas-servizz tal-karozzi tal-linja, hemm bżonn bidla kulturali li tagħmel it-trasport tal-massa aktar attraenti biex jintuża minn kulħadd. Mhux biżżejjed li t-trasport pubbliku jkun b’xejn, iżda għandu jibda jopera bla dewmien għal 24 siegħa waqt li jkun nadif u komdu. Biex dan is-servizz ikun aktar effiċjenti, hemm bżonn ta’ karreġġjati apposta biex it-trasport pubbliku ma jibqax maqbud fit-traffiku u jkun aktar effiċjenti. 
Soluzzjoni oħra tista’ tkun inċentivi li jħajru lin-nies iħallu l-vettura d-dar. Prezzijiet aktar affordabbli fuq l-ebikes u r-roti u karreġġjati apposta għalihom jistgħu wkoll iħajru lin-nies jużaw dawn il-mezzi alternattivi. Fuq kollox hemm bżonn bidla fil-mentalità tan-nies li ma jibqgħux jiddependu biss fuq il-vettura privata speċjalment għal distanzi qosra. Bankini tajbin huma meħtieġa għal dan il-għan.
Jekk irridu futur fejn ma nibqgħux nieqfu fil-kju kuljum, wasal iż-żmien li nibqgħux ingergru iżda nfittxu li nsibu s-soluzzjonijiet u nwettquhom!
L-Editur
[image: By the end of this year, government is set to conclude its consultation with stakeholders, as decisions on the proposed measures are to be taken within the first quarter of 2025]

